
S C R I P T A

Analyse
Henri évêque de Bayeux confirme les dons des Ruaud à l’abbaye de Savigny dans la paroisse de Landisacq.

Dissertation critique
Transcription : Claude Groud-Cordray (Cartulaire de l’abbaye de Savigny ou Liber cartarum domus Savigneii,
episcopatu Baiocensi, n° XLV)

Texte d’après D

Henricus Dei gracia Baiocensis episcopus omnibus ad quos presens scriptum pervenerit salutem. Vestra noverit
universitas quod cum Rualdus filius Roberti seipsum cum quadamparte terre sue et dotem Eremburgis matris sue
post ejus decessum monasterio Savigneii dedisset post aliquot annos coersionis ipsius eadem Eremburgis totam
dotem suam que scilicet est apud Landuisac providens securitati ejusdem monasterii in manu nostra posuit, et sic
per manum nostram monachis Savigneii tradidit in integrum possidendam ipsa tamen quamdiu vixerit in seculari
habitu per manum abbatis Savigneii habebit de predicta dote omnes redditus et proventes tam in relevaminibus
et serviciis quam in omnibus aliis que ex ea provenient exceptis XIII solidis et IIII denariis cenomannesibus de
auxilio sancti Johannis et II garbis decime et molta decime predicte dotis que monachi habebunt ad proprios usus.
Ipsa etiam monasterium Savigneii sibi sepulturam eligit et ei dedit totum mobile suum quod habebit tempore mortis
sue. Actum est hoc anno ab Incarnatione Domini MCLXXIX VII idus octobris, Baiocis, presentibus Willelmo
decano Baiocensi, magistro Ranulfo archicapellano, Henrico de Soligneio, Boveth, Joscelino et pluribus aliis.


